
ന്നു. അതുനിമിത്തം എട്ടണയുടേയൊ ഒരു ഉറുപ്പികയുടെ തന്നെയോ അരി ചിലവാകുന്നതിനെ അവർ ഓർക്കുന്നില്ല. ഇതിന്റെ ഉദാഹരണങ്ങൾ ഏതു മലയാളബ്രാഹ്മണഗൃഹത്തിൽ നിന്നും ധാരാളം ഉണ്ടായിരിക്കും. പിന്നെ ലോകവാർത്താപരിജ്ഞാനത്തിന്നും വിദ്യഭ്യാസവിഷയത്തിന്നും ചിലവു ചെയ്യുന്ന കാർയ്യത്തിൽ മർക്കടമുഷ്ടിയെ വിട്ടു കുറച്ചുകൂടി കയ്യഴിക്കേണ്ടതാണ് എന്നു പറയേണ്ടതില്ലല്ലോ. എനിക്കു, യാതൊരധൈർയ്യവും തോന്നുന്നില്ല. അത്യാവശ്യമല്ലാത്ത അടിയന്തരങ്ങൾക്കും സദ്യകൾക്കും കളികൾക്കും അധികച്ചിലവും ചെയ്യുന്നതിനെ ചുരുക്കി ഇക്കാർയ്യത്തിൽ ചിലവഴിക്കുന്നതായാൽ ആയതു വലിയ ഉപകാരമായിത്തീരും. പൊതുവിലുള്ള കാർയ്യത്തിൽ ഇവർ പങ്കുകൊള്ളുന്നില്ലെന്നുള്ള പഴയ അപവാദവും തീരെ ഇല്ലായ്മ ചെയ്യേണ്ടതാകുന്നു. തങ്ങൾക്കു വരുന്ന ഉപദ്രവങ്ങളേയും അനർത്ഥങ്ങളേയും അന്യന്റെ ദൃഷ്ടിയിൽപ്പെടുത്തുന്നതിൽ വൈമുഖ്യം കാണിക്കുന്നതുകൊണ്ടും വളരെ ദോഷങ്ങൾ വരുവാനുണ്ട്. ഈ വകകളെ പബ്ളിക്കായും രാജാവിങ്കലും രാജപ്രതിനിധികളിലും അറിയിക്കേണ്ടതാകുന്നു. അതിനാൽ ഉപദ്രവനിവൃത്തി ഉണ്ടാവാനിടവരും. ഇതു ഭരണകാർയ്യത്തിന്റെ ഒരംഗം തന്നെ.

